
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কবিতাকুসুমাঞ্জলি।
২৩



ধনমদান্ধের প্রতি উপদেশ।





আর কত দিন ভাই! থাকিবে বিদেশে।

সময় হইল শেষ, যেতে হবে নিজদেশ,

মাতিয়া বিষয়মদে, মজিরে কি শেষে।

ভাগ্যগুণে যদি তুমি, পেয়েছ সম্পদ,

দেশহিতে বিতরণ কর, সুখী হবে মন,

নতুবা যে পাপধন ঘটাবে, বিপদ।

কদিন করিবে ভোগ ভাব দেখি মনে।

নিজ দেশে যাবে যবে, এসব কি সঙ্গে রবে?

তবে বৃথা গর্ব্ব কেন কর বৃথা ধনে।

দেখিতে দেখিতে দেখ গত হল কাল,

কেন মিছে ধন মদে, পাপ কর পদে পদে,

এ সুখ সম্পদ শেষে ঘটাবে জঞ্জাল।

এ দেশ বিদেশ চিরবসতি এ নয়।

তবে হেথা মনোহর, রম্য হর্ম্মা কেন কর?

কখন তোমার সঙ্গে যাবে না নিশ্চয়।

এ কেলিমণ্ডপ কেন তোমার এ দেশে,

সরোবরে সুশোভিত, পুষ্পবনে আমোদিত;

কুক্কুরপুরীষে পূর্ণ হবে উহা শেষে।

		 এই পাতা শেষ সম্পাদিত হয়েছে ১৬:২৯টার সময়, ২৩ জুলাই ২০১৭ তারিখে।

